
გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ცაგერის	მუნიციპალიტეტის	საკრებულოს

განკარგულება	№76

ცაგერის	 მუნიციპალიტეტის	 მერიასა	 და	 საკრებულოში	 შრომითი	 ხელშეკრულებით
დასაქმებულ	პირთა	რაოდენობის	შეზღუდვიდან	გამონაკლისის	დაშვების	შეთანხმებისა	და
შრომითი	ხელშეკრულებით	დასაქმებულ	პირთა	რაოდენობის	განსაზღვრის	შესახებ

-------------------------------------------------------------------------------------------

საქართველოს	 ორგანული	 კანონის	 ,,ადგილობრივი	 თვითმმართველობის	 კოდექსი‘‘	 61-ე	 მუხლის
მე-2	 ნაწილის,	 „საჯარო	 დაწესებულებაში	 შრომის	 ანაზღაურების	 შესახებ‘‘	 საქართველოს	 კანონის
29-ე	მუხლის	მე-3	და	მე-4	პუნქტების,	„საქართველოს	2023	წლის	სახელმწიფო	ბიუჯეტის	შესახებ‘‘
საქართველოს	 კანონის	 25-ე	 მუხლისა	 და	 საქართველოს	 კანონის	 ,,ზოგადი	 ადმინისტრაციული
კოდექსი‘‘	61-ე	მუხლის	შესაბამისად,

ცაგერის	მუნიციპალიტეტის	საკრებულომ	გ	ა	დ	ა	წ	ყ	ვ	ი	ტ	ა:

1.	 შეთანხმებულ	 იქნას	 ცაგერის	 მუნიციპალიტეტის	 მერიასა	 და	 საკრებულოში	 შრომითი
ხელშეკრულებით	 დასაქმებულ	 პირთა	 რაოდენობის	 შეზღუდვიდან	 გამონაკლისი	 და	 ცაგერის
მუნიციპალიტეტში	 შრომითი	 ხელშეკრულებით	 დასაქმებულ	 პირთა	 რაოდენობა	 „საჯარო
დაწესებულებაში	 შრომის	 ანაზღაურების	 შესახებ’’	 საქართველოს	 კანონით	 დაშვებული	 ზღვრული
ოდენობის	გარდა	განისაზღვროს	არაუმეტეს	26	ერთეულისა.

2.	 ძალადაკარგულად	 გამოცხადდეს:	 ,,ცაგერის	 მუნიციპალიტეტში	 შრომითი	 ხელშეკრულებით
დასაქმებულ	პირთა	რაოდენობის	შეზღუდვიდან	გამონაკლისის	დაშვების	შეთანხმებისა	და	შრომითი
ხელშეკრულებით	 დასაქმებულ	 პირთა	 რაოდენობის	 განსაზღვრის	 შესახებ“	 ცაგერის
მუნიციპალიტეტის	საკრებულოს	2022	წლის	10	იანვრის	№1	განკარგულება.

3.	 განკარგულების	 გასაჩივრება	 შესაძლებელია	 ხელმოწერის	 დღიდან	 ერთი	 თვის	 განმავლობაში
სარჩელის	 წარდგენის	 მიზნით	 ცაგერის	 რაიონულ	 სასამართლოში	 (მისამართი	 ქ.	 ცაგერი,
რუსთაველის	ქ.	№69).

4.	განკარგულება	ძალაშია	2023	წლის	01	იანვრიდან.

ჭაბუკი	ჭაბუკიანი

ცაგერის	მუნიციპალიტეტის	საკრებულო-საკრებულოს
თავმჯდომარე

